
პროექტის დასახელება: 
,,კერძო სექტორის განვითარება და 
პროფესიული განათლება სამხრეთ კავკასიაში“
პროექტის ნომერი: 16.2179.6-001.00
ძვირფასო ქალბატონებო და ბატონებო,
გერმანიის ფედერაციული რესპუბლიკის მთავრობის დავალებით შპს. გერმანიის საერთაშორისო თანამშრომლობის საზოგადოება (GIZ) საქმიანობას ეწევა გერმანია-საქართველოს განვითარების თანამშრომლობის სფეროში.
დაგეგმილი გვაქვს შევისყიდოთ შემდეგი სამუშაო/მომსახურება დანართი 1 - ის შესაბამისად.
დაინტერესის შემთხვევაში, გთხოვთ,  04.05.2018 -ის 17:00 საათამდე წარმოგვიდგინოთ თქვენი შემოთავაზება ამობეჭდილი სახით, 2 სხვადასხვა კონვერტში. 1 კონვერტში საფასო შემოთავაზება, ხოლო 2-ში შინაარსობრივი შემოთავაზება. 
გთხოვთ, შემოთავაზებები მოგვაწოდოთ  მხოლოდ ინგლისურ ენაზე. 
დაგვიანებული შემოთავაზებები არ განიხილება.
გთხოვთ, გაითვალისწინოთ, რომ 2013 წლის მაისიდან სსკ–ს 168-ე მუხლის მე–4 ნაწილის „ბ“ ქვეპუნქტის თანახმად გერმანიის საერთაშორისო თანამშრომლობის საზოგადოება სარგებლობს გადასახადებისგან გათავისუფლებით (დღგ, აქციზი, იმპორტის გადასახადი)  და შესაბამისად ეროვნულ ვალუტაში წარმოდგენილი ფასი არ უნდა შეიცავდეს მოცემულ გადასახადებს.
გთხოვთ,  კონვერტზე მიუთითოთ შემდეგი:
· სახელი, გვარი, ფირმის დასახელება;
· საკონტაქტო ინფორმაცია (ტელეფონი, საკონტაქტო პირი);
ტენდერის დასახელება :  დუალური პროფესიული განათლების შესახებ ფოტოებისა და ვიდეო რგოლების გადაღება
წარწერა  “კონფიდენციალურია”;
· გთხოვთ, მოაწეროთ ხელი დალუქვის ადგილზე.
გთხოვთ, შემოთავაზება დაიტანოთ თქვენი ორგანიზაციის ლოგოიან თავფურცელზე, დასვათ ბეჭედი და ხელმოწერა.
აგრეთვე მიუთითოთ შემდეგი მისამართი:

GIZ-ის რეგიონალურ ბიუროს სამხრეთ კავკასიაში
რუსთაველის 42 / გრიბოედოვის 31ა

0108  თბილისი
მიუთითეთ  პროგრამის ნომერი 16.2179.6-001.00 და 
აგრეთვე ტენდერის ნომერი: 83287016
დანომრეთ კონვერტები: (I - საფასო შემოთავაზება; II - შინაარსობრივი შემოთავაზება).
შეკითხვების შემთხვევაში დაუკავშირდეთ ელექტრონული ფოსტის მეშვეობით  – შემოთავაზებების ჩაბარებამდე არაუგვიანეს 2 დღისა:
ქალბატონ ანა ჩხეიძეს  (anna.chkheidze@giz.de) 
წესების დარღვევის  შემთხვევაში შეიძლება თქვენი შემოთავაზება არ იქნას განხილული.
შემოთავაზებების შეფასება სავარაუდოდ დამთავრდება 14.05.2018 -თვის. 
დაკავშირება მოხდება მხოლოდ ტენდერში გამარჯვებულ ფირმასთან.
პატივისცემით,
ანა ჩხეიძე
ხელშეკრულებების  განყოფილება
დანართები
1. შემოთავაზებების შეფასების ზოგადი სქემა
2. შინაარსობრივი შეფასების სქემა

3. სამუშაოს აღწერა
დანართი 1
შემოთავაზებების შეფასების ზოგადი სქემა
შემოსული შემოთავაზებების შეფასება მოხდება როგორც ფასების,  ასევე შინაარსის მიხედვით.

შინაარსობრივი შეთავაზება უნდა შეიცავდეს შემდეგს:
ინფორმაცია შესაბამისი გამოცდილებისა და მომსახურების შესახებ:
- მინიმუმ 5 წლიანი პროფესიული გამოცდილება პიარსა და კომუნიკაციაში, რომელიც მოიცავს მაღალხარისხიანი სარეკლამო ვიდეო რგოლებისა და ფოტოების მომზადებას;
 - კონტრაქტორის მიერ მომზადებული ვიდეო და ფოტოების ბმულები;
- მსგავსი პროექტების განხორციელების გამოცდილება კერძო სექტორთან / საერთაშორისო კლიენტებთან (მინიმუმ 10 მსგავსი პროექტი), შესაბამისი ვიზუალური მასალა / პორტფოლიო. 2 სარეკომენდაციო წერილი განხორციელებული პროექტების დამკვეთებისგან;
 (  დავალების შესრულებაზე პასუხისმგებელი გუნდის შესაბამისი გამოცდილება - შემოთავაზებული სპეციალისტების/შემსრულებლების CV- ები, რომლებიც ხაზს უსვამენ თავიანთი დავალების შესაბამის უნარებს და გამოცდილებას.

გთხოვთ, შემოთავაზების შინაარსობრივ  ნაწილს  ასევე დაურთოთ  შემდეგი ინფორმაცია :
· კონკრეტული სამუშაოს შესრულების კონცეფცია და გეგმა (ხედვა, თუ როგორ ფიქრობთ მოცემული დავალების შესრულებას);

· ამ დავალებისთვის გამოყოფილი პერსონალის კვალიფიკაცია/გამოცდილება (CV).

არასაფასო კრიტერიუმები თავის მხრივ დაიყოფა შემდეგი წილობრივი მონაცემების მიხედვით: (იხ. თანდართული შინაარსობრივი შეფასების სქემა)
შინაარსობრივი შეფასების შემდეგ გაიხსნება და განიხილება მისაღები შინაარსობრივი შემოთავაზების წარმომდგენი ფირმების საფასო შემოთავაზებები. 
საფასო შეთავაზება მკაფიოდ უნდა შიცავდეს:
( ყველა სახის ხარჯს, რომელიც ამ ტექნიკური დავალების მიხედვით გათვალისწინებული სამუშაოების განხორციელებისთვის უნდა იქნეს გამოყენებული, ღირებულების, ვადების და გადახდის წესის ჩათვლით.
საბოლოო შეფასებაში საგნობრივი შეფასება შევა 65%-ით და ფასი/ღირებულება 35% -ით. 
მიღებული შედეგების მიხედვით ფირმებს პროგრამულად მიენიჭებათ რიგობრივი ნომერი. საუკეთესო მაჩვენებლის მქონე ფირმასთან დაიწყება მოლაპარაკებები ხელშეკრულების გაფორმების  თაობაზე. თუ მოლაპარაკებები არ დამთავრდა წარმატებით, მაშინ მოლაპარაკებები განახლდება რიგით მეორე კანდიდატთან.
დანართი 2

შინაარსობრივი შეფასების სქემა

Demonstration of the nominated team’s ability to comprehensively implement the project activities and achieve deliverables. Teamwork 

experiences are a plus

Assignment Title: Private Sector Development and TVET in South Caucasus (PSDTVET SC)



A work plan, included the budget and implementation schedule of number of work days per tasks to be performed by the Contractor for 

completion of this assignment

                                                                                                                                                                                                                      Total 

N



Evaluation Scheme for Technical Assessment of Offers

Weighting 

in % 



(2)

CVs of offered professionals emphasizing their assignment-relevant skills and experience

Private Sector Development and TVET in South Caucasus (PSDTVET SC) 

(16.2179.6-001.00)

Criteria 

At least 5 years of professional experience in PR and communication that includes production of high quality promotional videos and 

photography

Relevant visual material/portfolio to include links to videos and photos produced by the contractor; Quality of design – flexible and diverse 

portfolio and understanding of target customers is demonstrated

Demonstrated experience of working on similar projects with private sector/international clients (at least 10 comparable projects). 


დანართი 3. სამუშაოს აღწერა

აქტივობა:        დუალური პროფესიული განათლების შესახებ  ვიდეო რგოლებისა  და ფოტოებისა გადაღება
პერიოდი:   15/05/2018 – 10/08/2018
1. მოკლე ინფორმაცია პროგრამის შესახებ
სამხრეთ კავკასიის სამივე ქვეყნის მოსახლეობის დიდი ნაწილის სოციალურ-ეკონომიკური მდგომარეობა კვლავ რთულია. ბიზნესის განვითარებისა და დასაქმების კუთხით, დიდი განსხვავება არსებობს დიდ ქალაქებსა და რეგიონებს შორის. უმუშევრობისა და სიღარიბის რისკი განსაკუთრებით მწვავეა რეგიონებში, რაც იწვევს სოფლიდან ქალაქში მასობრივ მიგრაციას. ზოგადად, უმუშევრობის მაჩვენებლები  საშუალოზე მაღალია ქალებსა და ახალგაზრდებს შორის. საერთაშორისო სავალუტო ფონდის მონაცემებით, აზერბაიჯანში 78,000 უმუშევარი ახალგაზრდაა (15%), სომხეთში ახალგაზრდა უმუშევართა რიცხვი - 58,000 (36%), ხოლო საქართველოში კი 67,000 (32%) შეადგენს. 
მცირე ზომის ადგილობრივი ბაზრების გამო, რომლებიც დაბალი მსყიდველობითი უნარიანობით ხასიათდება, აღნიშნული ქვეყნები ეკონომიკური განვითარების ხელშეწყობის მიზნით ძირითადად საგარეო ვაჭრობის გაფართოვებაზე აკეთებენ აქცენტს. ამ სტრატეგიამ მხოლოდ მცირე წვლილი შეიტანა დასაქმების ზრდისა და მოსახლეობის ცხოვრების პირობების გაუმჯობესების კუთხით. რეგიონში არსებული ტერიტორიული კონფლიქტები (სომხეთსა და აზერბაიჯანსა და საქართველოსა და რუსეთს შორის) ეკონომიკურ განვითარებას აფერხებენ, რაც ნაწილობრივ თავდაცვაზე გაწეული დიდი დანახარჯებით არის გამოწვეული, რადგან ეს თანხები ეკონომოკურ და სოციალურ განვითარებისკენ არ მიემართება. პროფესიული განათლების პროგრამა, რომელიც კერძო სექტორთან თანამშრომლობით იქნა შემუშავებული,   მიმართული არის მომავალისკენ, იგი საერთაშორისო სტანდარტებს და კერძო სექტორის საჭიროებებს აკმაყოფილებს და ის მნიშვენელოვან პოლიტიკურ პრიორიტეტს წარმოადგენს. თუმცა, ამ მხრივ არსებული მხარდაჭერა არ არის საკმარისი დასაქმებისა და ეკონომიკური ზრდის დაგეგმილი ტემპების მისაღწევად. 

ძირითადი პრობლემა, რომელიც სამივე ქვენისთვის არის დამახასიათებელი, მდგომარეობს  რთულ ზოგად (ჩარჩო) პირობებში, რომლებიც მდგრად ეკონომიკურ განვითარებას აფერხებენ დასაქმების კუთხით ყველაზე რელევანტურ სექტორებში. 

პროგრამის მოდულის ამოცანას წარმოადგენს დასაქმების კუთხით რელევანტურ კონკრეტულ სექტორებში მდგრადი ეკონომიკური განვითარების პირობების გაუმჯობესება.
პროგრამაში GIZ-ის მიერ დასაქმების ხელშეწყობის კუთხით აპრობირებული ინტეგრირებული მიდგომაა გამოყენებული. პროგრამა შრომის ბაზრის როგორც მიწოდების, ისე მოთხოვნის მხარეებზე იქნება ორიენტირებული, რათა დასაქმების უკეთესი საფუძველი მომზადდეს. დახმარება ძირითადად კერძო სექტორის პროფესიულ განათლებაში ჩართვაზე იქნება მიმართული. 
„კერძო სექტორის განვითარება და პროფესიული განათლება“ (PSD TVET) პროგრამა, რომელიც შემუშავებულია სამხრეთ კავკასიის ქვეყნებში საჯარო პარტნიორებსა და კერძო სექტორთან თანამშრომლობით, მიზნად ისახავს კერძო სექტორის განვითარების ხელშეწყობას დასაქმების ზეგავლენის ზრდასთან და პროფესიული განათლებისა და ტრენინგების ინტეგრირებასთან ერთად მდგრადი ეკონომიკური განვითარებისათვის შერჩეულ სექტორებში დასაქმების მიზნით. განსაკუთრებული ყურადღება კი გამახვილებულია დუალური პროფესიული განათლების ხელშეწყობაზე.
მიდგომა მიზნად ისახავს ბიზნესის მეტად ჩართულობას პროფესიულ საგანმანათლებლო პროგრამებში და პროფესიული განათლების განვითარებას, რომელიც ასახავს კერძო სექტორის საჭიროებებს. 
პროგრამის ფარგლებში არსებული შესაძლებლობების გათვალისწინებით და სექტორების პრიორიტეტებზე და საჭიროებებზე დაყრდნობით, განისაზღვრა ღვინის, ტურიზმისა და მშენებლობის სექტორები, რომელშიც ამჟამად მუშაობს პროგრამა და ხელს უწყობს პროფესიული განათლების განვითარებას აღნიშნულ სექტორებში. დაგეგმილია სხვა პოტენციური სექტორების დამატება საქართველოში არსებული სოციალურ-ეკონომიკური მდგომარეობისა და შრომის ბაზრის საჭიროებებისა და პრიორიტეტების საფუძველზე.
ეკონომიკური განვითარების გაუმჯობესება ხელს შეუწყობს შრომის ბაზარზე კვალიფიციურ კადრებზე მოთხოვნის ზრდას. ამავდროულად, პროფესიული მომზადებისა და კვალიფიკაციის გაუმჯობესება უზრუნველყოფს სამუშაო ბაზარს კვალიფიციური კადრებით. კერძოდ, დატრენინგებული კადრები, რომლებმიც წარმატებით დაასრულებენ სწავლას  საწარმოების მოთხოვნებისა და მათი ამოცანების შესასრულებლად ხელს შეუწობს საწარმოების ეფექტურ მუშაობას. საშუალო და გრძელვადიან პერსპექტივაში ეს ხელს შეუწყობს უმუშევრობის სტრუქტურულ შემცირებას და სოციალურ და მდგრად ეკონომიკურ განვითარებას.
ამის მისაღწევად პროგრამა სამი მიმართულებით იმუშავებს. პირველი მიმართულება დასაქმების კუთხით რელევანტურ სექტორებში შესაძლებლობების გაძლიერებაზე იქნება ფოკუსირებული, რათა გაიზარდოს სექტორების კონკურენტუნარიანობა. მეორე მიმართულების ფარგლებში კერძო და სახელმწიფო სექტორები კონკრეტული სასწავლო კურსების განვითარების მიმართულებით ითანამშრომლობენ, კერძოდ კი კონკრეტული სექტორის მოთხოვნებისადმი კურსების შინაარსის შესაბამისობაზე . მესამე მიმართულება კი რეგიონული და საერთაშორისო მასშტაბით მდგრადი კერძო სექტორის განვითარების და დუალური პროფესიული განათლების კუთხით არსებული გამოცდილების გაცვლაზე იქნება ორიენტირებული. 

პროგრამა სამი წლის მანძილზე განხორციელდება (2017 წლის აპრილიდან 2020 წლის მარტამდე), გერმანული მხარე პროგრამას დაახლოებით 8,600,000 ევროთი დააფინანსებს.
2. კონტექსტი და ამ სფეროში არსებული მდგომარეობა
გასული წლების განმავლობაში დუალურმა პროფესიულმა განათლებამ (TVET) დიდი ინტერესი გამოიწვია, რაც ბევრ ქვეყანაში პიროვნული, ეკონომიკური და სოციალური შესაძლებლობებისა და უნარ-ჩვევების მისაღწევად მნიშვნელოვან საშუალებად იქცა. TVET ასევე მნიშვნელოვან როლს ასრულებს ახალგაზრდების შრომის ბაზარზე შემოსვლისა და უზრუნველყოფს კვალიფიციური კადრების ხელმისაწვდომობას ქვეყნის ეკონომიკურ განვითარების ხელშეწყობისთვის. 
UNESCO TVET-ის ცნებას შემდეგნაირად განმარტავს: „სწავლებისა და უნარების განვითარების პროცესი, რომელიც მიმართულია დასაქმების სხვადასხვა სფეროში მთელი რიგი პროფესიების შესწავლის, წარმოების, მომსახურებისა და ცხოვრების დონის გაუმჯობესებისკენ. TVET-ი გულისხმობს დასაქმებისთვის საჭირო, ეროვნულ და ადგილობრივ კონტექსტთან შესაბამისი პრაქტიკული უნარების, ღირებულებებისა და ცოდნის მიღებას“.

სამუშაოზე დაფუძნებული სწავლება (WBL) არის პროფესიული სწავლების ფუნდამენტური ასპექტი, რომელიც უშუალოდ დაკავშირებულია TVET-ის არსთან - დაეხმაროს პროფესიულ სტუდენტებს იმ ცოდნის, უნარებისა და გამოცდილების მიღებაში, რომელიც აუცილებელია დასაქმებისათვის, აერთიანებს რა პრაქტიკულ და თეორიულ სწავლებას. WBL-ის ყველაზე წარმატებული მოდელი - დუალური სწავლება ეფუძნება კომპანიების, როგორც სწავლების განმახორციელებლების თანამშრომლობას TVET-ის ან სხვა სასწავლო დაწესებულებებთან.

აღნიშნული კომბინირებული მიდგომა შესაძლებლობას აძლევს სტუდენტებს ისწავლონ რეალურ სამუშაო გარემოში. WBL-ის სხვა ფორმები, რომლებიც უფრო მეტად არიან ფოკუსირებული თეორიულ სწავლებაზე, წარმოადგენენ სასკოლო პროფესიული სწავლებისა და სამუშაო ადგილზე სწავლების კომბინაციას (პრაქტიკა, სტაჟირება) და პროფესიულ სკოლასთან ინტეგრირებულ პროგრამებს (ლაბორატორიები, სიმულაციები, საწარმოები და სხვა, პრაქტიკული გამოცდილების მისაღებად). დუალური TVET-ის სწავლება ქმნის მაღალკვალიფიციურ, მოქნილ, მობილურ, ინოვაციურ სამუშაო ძალას, რომელიც მარტივად უმკლავდება პრობლემებს.
PSD TVET-ის პროგრამა მხარს უჭერს საქართველოს მთავრობას მიმდინარე TVET-ის სისტემის რეფორმის განხორციელებაში, კერძოდ, დასაქმებისათვის მნიშვნელოვან სექტორებში დუალური პროფესიული საგანმანათლებლო პროგრამების დანერგვაში, როგორებიცაა, მშენებლობა, ტურიზმი და მევენახეობა-მეღვინეობა. პროფესიული პროგრამა მოიცავს შემდეგ პროფესიებს: მევენახე-მეღვინე, მზარეული, სასტუმროსა და სარესტორნო საქმის სპეციალისტი, დურგალი, მღებავი, ელექტრიკოსი, შემდუღებელი და სხვა. PSD TVET-ის პროგრამა მჭიდროდ თანამშრომლობს გერმანულ და სხვა საერთაშორისო ორგანიზაციებთან, მათ შორის, დუალური პროფესიული განათლების და ტრენინგის დონორთა საბჭოსთან და ხელს უწყობს საქართველოში დუალური TVET-ის ჩარჩო-პირობების გაუმჯობესებას, TVET-ის პედაგოგებისა და კომპანიის ინსტრუქტორების კვალიფიკაციის ამაღლებასა და საჯარო და კერძო სექტორის წარმომადგენლებს შორის თანამშრომლობის გამყარებას.

„მევენახეობა-მეღვინეობა"-ის დუალური TVET-ის პროგრამამ აკრედიტაცია ოფიციალურად  გაიარა 2016 წელს და 2 კოლეჯსა და 8 კომპანიას მიენიჭა უფლება/ავტორიზაცია პროგრამის განსახორციელებლად. 2016 წლიდან პროგრამაში მობილიზებულია 11 კერძო კომპანია და 2 კოლეჯი, სადაც ამჟამად 30 სტუდენტი ეუფლება აღნიშნულ პროფესიებს. ტურიზმში დუალური TVET-ის პროგრამის აკრედიტაცია კი მოხდა 2017 წელს და 3 კოლეჯსა და 10 კომპანიას მიენიჭა უფლებამოსილება განახორციელოს სწავლების პროცესი პრაქტიკაში. რაც შეეხება სამშენებლო სექტორს, შემუშავებულია 7 პროფესიის სწავლების მოდული - "საგზაო მშენებელი", "დურგალი", "ელექტროშემდუღებელი“, "მეფილე", „თაბაშირ-მუყაოს სპეციალისტი“ და "მღებავი", 4 კოლეჯი და  20 კერძო კომპანია გადის ავტორიზაციის პროცესს.

ამჟამად, ღვინისა და ტურიზმის სექტორში 83 სტუდენტი იღებს დუალურ პროფესიულ განათლებას საქართველოს სხვადასხვა პროფესიულ კოლეჯებსა და საწარმოებში. 

საქართველოში დუალური პროფესიული განათლების პოპულარიზაციისთვის და მომავალი სტუდენტების მოსაზიდად, პროგრამა მიზნად ისახავს პოტენციური საწარმოების, საშუალო სკოლის მოსწავლეების, მშობლების, კომპანიების, ბიზნეს ორგანიზაციების, პროფესიული კოლეჯების და სხვა დაინტერესებული მხარეების ცნობიერების ამაღლებას.

3. პროექტის პირობები
3.1.  მიზნები და დავალებები
ა) მიზანი:

ამ დავალების მიზანს წარმოადგენს ვიდეო რგოლებისა და მაღალი რეზოლუციის ფოტოების შექმნა დუალური პროფესიული განათლების შესახებ, რომელიც GIZ PSD TVET პროგრამის მხარდაჭერით ვითარდება საქართველოში. აღნიშნული ვიდეო რგოლები და ფოტოები გამოყენებულ იქნება სხვადასხვა საკომუნიკაციო პლატფორმებზე, რომლებმაც ხელი უნდა შეუწყონ საზოგადოების ცნობიერების ამაღლებას დუალური პროფესიული განათლების შესახებ, რათა მოხდეს მეტი პარტნიორი ორგანიზაციების (საჯარო და კერძო სექტორის) მოზიდვა და სხვადასხვა სექტორში დუალური პროფესიული განათლების მიღებაზე მოთხოვნა გაიზარდოს.
სამუშაოს აღწერილობა:

ვიდეოებმა და ფოტოებმა უნდა წარმოაჩინონ დუალური TVET-ის ძირითადი კონცეფცია, მისი მნიშვნელობა სტუდენტებისთვის, მისი როლი კომპანიებისთვის და მისი წვლილი საქართველოში მდგრადი ეკონომიკური განვითარების კუთხით სხვადასხვა სექტორში.

ამ დავალების ერთერთი ძირითადი კომპონენტი იქნება ბათუმის, ქობულეთისა და კახეთის კოლეჯების მონახულება (2 ვიზიტი) რათა მიიღონ შესაბამისი ინფორმაცია, სტუდენტების, კომპანიების და სხვა შესაბამისი დაინტერესებული მხარეების შესახებ და მათი ხედვა დუალურ TVET-თან დაკავშირებით. ვიდეო და ფოტოების შექმნა უნდა ეფუძნებოდეს შემდეგს: 1) 15-20 ინტერვიუ პროექტის მონაწილეებთან და დაინტერესებულ მხარეებთან (სტუდენტები, კომპანიის მფლობელები, კომპანიის ტრენერები, კოლეჯის მასწავლებლები, მთავრობა, ბიზნეს  ორგანიზაციები და ა.შ.); 2) შერჩეული ობიექტების კადრების გადაღება (ვიდეო გადაღება და მაღალი ხარისხის აუდიო) და ფოტოები (მაღალხარისხიანი ფოტოგრაფია), 3) შერჩეული სექტორებისთვის მასალების შედგენა / მომზადება.

ბ). GIZ- ის ხელმძღვანელობით, კონტრაქტორის მიერ უნდა განხორციელდეს შემდეგი სახის დავალებები:

- მონაწილეობა მიიღოს მოსამზადებელ შეხვედრაში GIZ- ის PSD TVET გუნდთან ერთად, რათა გაეცნოს დეტალებსა და მოლოდინებს; ძირითად მესიჯებზე შეთანხმება და კომუნიკაცია;
- პროექტის კონცეფციის შემუშავება, მათ შორის სამუშაო გრაფიკი / ვადები / ადგილმდებარეობის გეგმა;
- GIZ PSD TVET გუნდთან თანამშრომლობით იმ რეგიონებში ვიზიტების დაგეგმვა/განხორციელება, სადაც მდებარეობს პარტნიორი პროფესიული კოლეჯები (ბათუმი, ქობულეთი, კახეთი) და გადაღება (აუდიო / ვიდეო / გამოსახულება);
- შეიმუშაოს შესაბამისი სცენარის დრაფტი ყველა პროდუქტზე და გააცნოს GIZ PSD TVET გუნდს უკუკავშირისთვის; 

- შექმნას ვიდეო/აუდიო მასალები დუალური პროფესიული განათლების ძირითად საკვანძო მესიჯებზე;
- გააცნოს გუნდს გადაღების პროცესი (რედაქტირება, დუბლირება, ანიმაცია, სუბტიტრები, მუსიკა და სხვ.);
- წარუდგინოს დასამტკიცებლად გუნდს რედაქტირებული პირველი ვერსია (ინგლისურ (ბრიტანული) და ქართულ ენებზე სუბტიტრებით).
- GIZ PSD TVET გუნდის უკუკავშირის და შენიშვნების საფუძველზე განაახლოს და შეიტანოს ცვლილებები წარმოდგენილ პროდუქტებში;
- უზრუნველყოს ვიდეოს გამოყენების სრული უპირობო უფლებები, მათ შორის, ამ დავალების ფარგლებში წარმოდგენილ მუსიკასა და სურათებზე (სხვადასხვა საკომუნიკაციო პლატფორმებისა და სოციალური მედიის საშუალებით გამოყენება); შენიშვნა: კონტრაქტორმა უნდა შესთავაზოს დამკვეთს შესაბამისი ჟანრის, მაღალი ხარისხის  მუსიკა, რომლის გადმოწერა/შეძენა შესაძლოა უფასო პორტალებიდან.
- ყველა ვიდეოს და სურათის შემუშავება უნდა მოხდეს GIZ- ის კორპორატიული გაიდლაინების შესაბამისად (GIZ უზრუნველყოფს გაიდლაინების მიწოდებას);
- ყველა ვიდეო უნდა მომზადდეს დაბალ, საშუალო და მაღალი ხარისხის სხვადასხვა პლატფორმებზე გამოსაყენებლად;
- ყველა სურათი უნდა იყოს მაღალი პროფესიული ხარისხით, წინასწარ შერჩეული (მხოლოდ მაღალი ხარისხის) და ძალიან მაღალი რეზოლუციით (ბეჭდვისთვის შესაბამისი).
ვიდეო რგოლების ხარისხის და მომზადების ტექნიკური მახასიათებლები და მოთხოვნები:
· Full HD კამერა 4K (Lens 14m, 24m, 35m, 50m, 85m, 135m.);

· დრონი 4K; 

· კამერა Rail Slider; 

· განათება შიდა გადაღებებისთვის (LED, DEDOLIGHT 150w);

· 3D Graphics; 

· პროფესიონალური ხმის ჩაწერა 48 kHz (Stereo 48000 Hz ,16 or 24bit kbps); 

· 1920/1080 HD QuickTime 422 ProRes or Tiff Sequence video files Full HD;

· 1920/1080 25.fps (Frame per second);

· DVD and H264 ვებ ფორმატი (720p,1080p); 

· *.WAV, mix audio and separate audio voiceover music (ლიცენზირებული);
· ვიდეო უნდა შეესაბამებოდეს სატელევიზიო და ყველა ციფრულ / ინტერნეტ სამაუწყებლო სტანდარტს (სოციალური მედიის არხების საშუალებით და ინტერნეტ ტელევიზიის მეშვეობით).
მიწოდება/მოსალოდნელი შედეგები და კონკრეტული მიზნები:

1. ერთი სრული, ზოგადი ვიდეო (დაახლოებით 5-6 წუთი) რგოლი საქართველოში დუალური პროფესიული განათლების (TVET) შესახებ, რომელიც განკუთვნილი იქნება კონფერენციების, პრეზენტაციების და საიტებისთვის.
2. ერთი ზემოაღნიშნული ვიდეოს შემოკლებული ვერსია (დაახლოებით 20-25 წამი), რომელიც განკუთვნილი იქნება საქართველოს ადგილობრივი და რეგიონული ტელეარხებისთვის.
3. სამი საშუალო ხანგრძლივობის ვიდეო (დაახლოებით 2-2,5 წუთი) შერჩეულ სექტორში (ღვინო, ტურიზმი და მშენებლობა) დუალური პრoფესიული განათლების (TVET) შესახებ. 

4. მინიმუმ 400 ცალი მაღალი ხარისხის და მაღალი რეზოლუციის ფოტოსურათი სხვადასხვა სექტორებისთვის (ღვინო, ტურიზმი და მშენებლობა), განსაკუთრებით ფოკუსირებული აღნიშნულ სექტორებში დასაქმებულ ადამიანებს ან სტუდენტებზე სამუშაო და სასწავლო პროცესში.
	​​​
	შესასრულებელი სამუშაო/შედეგები
	ვადები

	1
	პროექტის კონცეფცია სამუშაო გრაფიკის, ვადების და გადაღების ადგილმდებარეობის გეგმის გათვალისწინებით წარდგენილია  GIZ PSD TVET-ის პროგრამის გუნდისთვის
	25 მაისი, 2018

	2
	ყველა პროდუქტზე სცენარის დრაფტი მიწოდებულია და შეთანხმებულია GIZ PSD TVET-ის პროგრამის გუნდთან
	1 ივნისი, 2018



	3
	ყველა პროდუქტზე მუშაობა დასრულებულია
	25 ივნისი, 2018

	4
	ვიდეო კლიპების პირველი დრაფტი მიწოდებულია GIZ PSD TVET-ის პროგრამის გუნდისთვის
	10 ივლისი, 2018

	​​​5
	ყველა პროდუქტის რედაქტირება დასრულებულია GIZ- ის უკუკავშირზე დაყრდნობით. მეორე დრაფტი მიწოდებულია. 
	20 ივლისი, 2018

	6
	ყველა საბოლოო პროდუქტი მიწოდებულია და დამტკიცებულია GIZ PSD TVET-ის პროგრამის გუნდის მიერ
	31 ივლისი, 2018


3.2 კოორდინაცია და კომუნიკაცია

· კონტრაქტორი ანგარიშვალდებულია და საკუთარი საქმიანობის კოორდინირებას ახდენს PSD TVET პროგრამის კომუნიკაციების ექსპერტთან ქალბატონ ეკა მესხიძესთან და პროგრამის საქართველოს კომპონენტის მენეჯერთან ბატონ იოხემ თაისთან.

· GIZ-ის მხრიდან კონტრაქტორს მიეწოდება ყველა საჭირო დოკუმენტი, მათ შორის:

· იდეები საკვანძო მესიჯებზე

· პროექტის ფლაერები, ბროშურები, ა.შ 
· GIZ- ის კორპორატიული დიზაინის სახელმძღვანელოს ბმული, რათა კონტრაქტორის მიერ გამოყენებულ და სრულად იქნას დაცული GIZ- ის კორპორატიული დიზაინის სახელმძღვანელო პრინციპები ყველა დაბეჭდილი მასალისა და პროდუქტების, ელექტრონული პრეზენტაციების და სხვა მედიისათვის.
3.3.2 ფინანსური შეთავაზება მკაფიოდ უნდა აღნიშნავდეს:
( ყველა სახის ხარჯს, რომელიც ამ ტექნიკური დავალების მიხედვით გათვალისწინებული სამუშაოების განხორციელებისთვის უნდა იქნეს გამოყენებული, ღირებულების, ვადების და გადახდის წესის ჩათვლით.
3.3. ინტელექტუალური საკუთრება

ამ დავალების ფარგლებში მომზადებული ვიდეოების და ფოტოების ერთადერთი საავტორო უფლების მფლობელი არის GIZ. კონტრაქტორის მიერ მესამე მხარისთვის ვიდეოების და ფოტოების  გადაცემა, მისი კომერციული მიზნით, არასანქცირებული გამოყენება ან გაზიარება დაუშვებელია.

